
Annotatsiya: Ushbu maqolada O‘zbekistonda yashil iqtisodiyotning joriy etilish jarayonlari haqida so‘z yuritiladi. 
Respublikamiz iqtisodiyotining turli tarmoqlarida yashil mexanizmlarni tatbiq etish darajasi hamda mavjud qonunchilik 
bazasi ularning amaliy samaradorligi nuqtayi nazaridan tahlil qilingan. Tadqiqotda ekologik barqarorlik, energiyadan 
samarali foydalanish va qayta tiklanuvchi energiya manbalarining iqtisodiy rivojlanishga ta’siri o‘rganilgan. Shuningdek, 
yashil iqtisodiyotning institutsional asoslari va ularni rivojlantirish yo‘nalishlari ham yoritib berilgan.

Kalit soʻzlar: yashil iqtisodiyot, yashil ekologiya, yashil energetika, eko-innovatsiya, eko-investitsiya, qayta tiklanuvchi 
energiya, fotoelektr stansiyasi, energiyadan samarali foydalanish, iqtisodiyotni yashillashtirish.

Abstract: This article examines the implementation processes of the green economy in Uzbekistan. The degree of 
application of green mechanisms in various sectors of the national economy and the existing legal framework are analyzed 
in terms of their practical effectiveness. The study explores the impact of environmental sustainability, efficient energy 
use, and renewable energy sources on economic development. The institutional foundations of the green economy and 
their development directions are also highlighted.

Key words: green economy, green ecology, green energy, eco-innovation, eco-investment, renewable energy, photovoltaic 
station, energy efficiency, greening of the economy.

Аннотация: В данной статье рассматриваются процессы внедрения зелёной экономики в Узбекистане. 
Проанализированы степень применения зелёных механизмов в различных отраслях экономики республики и 
существующая законодательная база с точки зрения их практической эффективности. В исследовании изучено 
влияние экологической устойчивости, рационального использования энергии и возобновляемых источников на 
экономическое развитие. Также освещены институциональные основы зелёной экономики и направления их 
дальнейшего развития.

Ключевые слова: зелёная экономика, зелёная экология, зелёная энергетика, эко-инновации, эко-инвестиции, 
возобновляемая энергия, фотоэлектрическая станция, энергоэффективность, экологизация экономики.

K I R I S H
Hozirgi globallashuv jarayonida rivojlangan mamlakatlarning texnologik bazasi sifat jihatidan yangilanib, 

ishlab chiqarish samaradorligi va raqobatbardoshlik darajasining oshishi bilan bir qatorda, hayot sifati va yashash 
muhiti yaxshilanayotgan yangi texnologik tuzilma asosida modernizatsiya qilingan iqtisodiyotga o‘tishni talab 
qilmoqda. Xorijiy mamlakatlarda ushbu jarayonni amalga oshiruvchi “Yashil o‘sish” iqtisodiy siyosati Iqtisodiy 
Hamkorlik va Taraqqiyot Tashkiloti (OECD) tomonidan barcha a’zolarining uzoq muddatli, ya’ni 2030-yilgacha 
bo‘lgan rivojlanish strategiyasi doirasida asosiy yo‘nalish sifatida qabul qilingan [1].

O‘zbekiston so‘nggi yillarda yashil iqtisodiyot va ekologiya sohasida sezilarli yutuqlarga erishgan davlat 
sifatida ajralib turadi. Texnika, atrof-muhitni muhofaza qilish, algoritmik texnologiyalar va chiqindilarni qayta 
ishlash jarayonlarida faoliyat yuritayotgan mutaxassislar mamlakatning iqtisodiy hamda ekologik rivojlanishida 
muhim o‘rin tutadi. O‘zbekiston Respublikasi Prezidenti Shavkat Mirziyoyev “Yashil iqtisodiyot” konsepsiyasini 
rivojlantirishga alohida e’tibor qaratib, ilm-fan, innovatsiyalar, muhandislik hamda inshootlarni takomillashtirish 
maqsadida ko‘plab loyihalar amalga oshirilmoqda. Xususan, ushbu qarorning qabul qilinishi mamlakat hayotida 
ijobiy o‘zgarishlarning yuzaga kelishiga sabab bo‘ldi. 

M A V Z U G A  O I D  A D A B I Y O T L A R  S H A R H I
To‘qimachilik mahsulotlari eksport salohiyatini oshirishga bag‘ishlangan ushbu adabiyotlar sharhi milliy 

va xalqaro manbalar asosida tayyorlandi. World Bank tomonidan e’lon qilingan Towards a Greener Economy 
in Uzbekistan nomli tahliliy hisobotda mamlakatning yashil o‘sishga o‘tish strategiyasi, resurslardan samarali 
foydalanish va landshaftlarni tiklash yo‘nalishlari keng yoritilgan. Hujjatda yashil iqtisodiyotning iqtisodiy 
o‘sishdagi roliga urg‘u berilib, eksportni diversifikatsiyalash, ekologik barqarorlikni ta’minlash va energetika 
samaradorligini oshirish bo‘yicha amaliy tavsiyalar keltirilgan.

UNDP tomonidan tayyorlangan siyosiy va amaliy tahlillar O‘zbekiston sharoitida yashil iqtisodiy o‘tishni 
qo‘llab-quvvatlash mexanizmlarini tahlil qiladi. Ayniqsa, energiya samaradorligini oshirish, qayta tiklanuvchi 
energiya manbalarini rivojlantirish va yashil ish o‘rinlarini yaratish dasturlariga e’tibor qaratilgan. Ushbu 
tahlillarda davlat, xususiy sektor va xalqaro moliyaviy institutlar o‘rtasidagi hamkorlik muhim omil sifatida 
ko‘rsatilib, moliyalashtirish instrumentlarining uyg‘unligi milliy siyosatni samarali amalga oshirishda hal qiluvchi 
ahamiyatga ega ekani ta’kidlanadi.

Milliy tadqiqotlar orasida U. Sangirova tomonidan olib borilgan ishlarda O‘zbekistonda yashil iqtisodiyot 
konsepsiyasini amaliy jihatdan joriy etish, qayta tiklanuvchi energiya manbalarini rivojlantirish hamda 
resurslardan tejamkorlik bilan foydalanish bo‘yicha hududiy takliflar berilgan. Muallifning tahlillari hududiy 
siyosatni ishlab chiqish va korxona darajasida samaradorlikni oshirish uchun zarur bo‘lgan aniq yo‘nalishlarni 
belgilab beradi.

B. Isakulova va hammualliflar tomonidan olib borilgan tadqiqotlarda energetika bozorini liberallashtirish, 
energiya samaradorligini oshirish, yashil infratuzilmaga investitsiyalarni rag‘batlantirish masalalari yoritilgan. 
Ular to‘qimachilik sanoatida energiya tejamkor texnologiyalarni joriy etish eksport potentsialini oshirishga 
xizmat qilishini ta’kidlab, bu yo‘nalishda investitsion muhitni yaxshilash zarurligini asoslab beradi.

R. N. Muminova va boshqa olimlarning ilmiy ishlari yashil qurilish, shahar iqtisodiyoti va ekologik barqarorlik 
elementlarini eksportga yo‘naltirilgan ishlab chiqarish tizimlariga integratsiya qilish imkoniyatlarini tahlil qiladi. 
Ularning fikricha, yuqori qo‘shilgan qiymatli mahsulotlar ishlab chiqarish, resurslardan oqilona foydalanish va 
mehnat resurslarini qayta tayyorlash orqali O‘zbekiston to‘qimachilik eksportining sifatini yangi bosqichga olib 
chiqish mumkin.

Yuqoridagi manbalar tahlili shuni ko‘rsatadiki, O‘zbekistonda yashil iqtisodiyotni rivojlantirish eksport 
salohiyatini oshirishning muhim omili hisoblanadi. Buning uchun strukturaviy siyosatlar, energetika va 
resurslar samaradorligi bo‘yicha amaliy loyihalar, shuningdek, xorijiy investitsiyalarni jalb etuvchi institutsional 
mexanizmlar o‘zaro uyg‘unlashtirilishi zarur. Ushbu yondashuv ishlab chiqarish zanjirini yuqori qo‘shilgan 
qiymatga yo‘naltirish, qayta ishlash hajmini kengaytirish va yangi eksport bozorlariga kirishni ta’minlash imkonini 
beradi.

T A D Q I Q O T  M E T O D O L O G I YA S I
Tadqiqot metodologiyasi O‘zbekiston to‘qimachilik mahsulotlari eksport salohiyatini baholashda statistik 

ma’lumotlar, xalqaro tashkilotlar hisobotlari hamda ilmiy maqolalar tahliliga asoslandi. Ma’lumotlar taqqoslash, 
trend tahlili va kontent tahlili usullari orqali qayta ishlanib, eksport faoliyati va yashil iqtisodiy siyosat o‘rtasidagi 
o‘zaro bog‘liqlik aniqlangan.

T A H L I L  V A  N A T I J A L A R
Hozirgi globallashuv jarayonida rivojlangan mamlakatlarning texnologik bazasi sifat jihatidan yangilanib, 

ishlab chiqarish samaradorligi va raqobatbardoshlik darajasining oshishi bilan bir qatorda, hayot sifati hamda 
yashash muhiti yaxshilanayotgan yangi texnologik tuzilma asosida modernizatsiya qilingan iqtisodiyotga o‘tishni 
talab qilmoqda. Xorijiy mamlakatlarda bu jarayonni amalga oshiruvchi “Yashil o‘sish” iqtisodiy siyosati Iqtisodiy 
Hamkorlik va Taraqqiyot Tashkiloti (OECD) tomonidan barcha a’zolarining uzoq muddatli, ya’ni 2030-yilgacha 
bo‘lgan rivojlanish strategiyasi doirasida asosiy yo‘nalish sifatida qabul qilingan [1].

O‘zbekiston so‘nggi yillarda yashil iqtisodiyot va ekologiya sohasida sezilarli yutuqlarga erishgan davlat 
sifatida e’tirof etiladi. Texnika, atrof-muhitni muhofaza qilish, algoritmik texnologiyalar va chiqindilarni qayta 
ishlash jarayonlarida faoliyat yuritayotgan mutaxassislar mamlakatning iqtisodiy hamda ekologik taraqqiyotida 
muhim o‘rin tutadi. O‘zbekiston Respublikasi Prezidenti Shavkat Mirziyoyev “Yashil iqtisodiyot” konsepsiyasini 
rivojlantirishga alohida e’tibor qaratib, ilm-fan, innovatsiyalar, muhandislik va inshootlarni takomillashtirish 
maqsadida ko‘plab loyihalarni amalga oshirmoqda. Mazkur qarorning qabul qilinishi mamlakat hayotida ijobiy 
o‘zgarishlarning yuzaga kelishiga turtki bo‘ldi. 

Shu bilan birga, iqtisodiyotning energiya samaradorligi yetarli darajada emasligi, tabiiy resurslardan oqilona 
foydalanilmayotgani, texnologiyalar yangilanishining sustligi hamda “yashil” iqtisodiyotni rivojlantirish uchun 

innovatsion yechimlarni joriy etishda kichik biznesning yetarli darajada ishtirok etmayotgani milliy iqtisodiyotni 
barqaror rivojlantirishning ustuvor maqsadlariga erishishga to‘sqinlik qilmoqda.

O‘zbekistonda ham yashil iqtisodiyotga o‘tish va xalqaro reytinglarda yuqori o‘rinlarni egallash maqsadida 
qator chora-tadbirlar amalga oshirilmoqda. Jumladan, Toshkent viloyatining Qibray tumanida joylashgan poliz 
ekinlarini yetishtiruvchi issiqxonalarni hamda aholining uy-joylariga qayta tiklanuvchi energiya ishlab chiqaruvchi 
quyosh batareyalarini o‘rnatish bo‘yicha loyihalar yo‘lga qo‘yilgan. Shu bilan birga, ushbu texnologiyalarni xarid 
qilish va o‘rnatish uchun imtiyozli kreditlar ajratilmoqda hamda ularning sotilishida soliq imtiyozlari taqdim 
etilmoqda.

Mavjud muammolarni bartaraf etish uchun iqtisodiy rivojlanish jarayonlarida barcha tarmoqlarda kam 
uglerod sarflovchi ishlab chiqarish tizimlarini joriy etish, resurslardan tejamkorlik bilan foydalanish, samarali 
va ekologik toza texnologiyalarni tatbiq etish zarur. Shuningdek, barqaror qishloq xo‘jaligiga yo‘naltirilgan 
“yashil” iqtisodiyot tamoyillarini iqtisodiyotning barcha sohalariga integratsiya qilish orqali tabiiy hamda energiya 
resurslaridan foydalanish mexanizmlarini tubdan o‘zgartirish talab etiladi.

Uzoq muddatli istiqbolda “yashil” iqtisodiyotga o‘tish quyidagi asosiy tamoyillarga tayangan holda amalga 
oshirilishi lozim:

– barqaror rivojlanish sohasidagi milliy maqsad va vazifalarga muvofiqlik;
– resurslardan oqilona foydalanish, barqaror iste’mol va ishlab chiqarish;
– iqtisodiy hisob tizimiga ekologik va ijtimoiy mezonlarni kiritish;
– ijtimoiy-iqtisodiy rivojlanish maqsadlariga erishish uchun “yashil” vositalar va yondashuvlarni qo‘llash 

ustuvorligi;
– muhim tarmoqlarda raqobatbardoshlikni oshirish, “yashil” ish o‘rinlarini yaratish va aholining farovonligini 

oshirish orqali makroiqtisodiy barqarorlikka erishish;
– resurslardan samarali foydalanish choralarining investitsion jozibadorligini ta’minlash.
Shu munosabat bilan iqlim o‘zgarishi masalalarini milliy iqtisodiyotning barqaror rivojlanishiga integratsiya 

qilishga qaratilgan 2019–2030-yillar davrida O‘zbekiston Respublikasining “yashil” iqtisodiyotga o‘tish 
strategiyasini (keyingi o‘rinlarda – Strategiya) ishlab chiqish alohida ahamiyat kasb etadi [3].

Muhtaram Prezidentimiz Sh. M. Mirziyoyevning 2019-yil 30-oktabrdagi “2030-yilgacha boʻlgan davrda 
Oʻzbekiston Respublikasining Atrof muhitni muhofaza qilish konsepsiyasini tasdiqlash toʻgʻrisida”gi PF–5863-
son1li Farmoni hamda 2019-yil 5-oktabrdagi “2019 — 2030-yillar davrida Oʻzbekiston Respublikasining 
“yashil” iqtisodiyotga oʻtish strategiyasini tasdiqlash toʻgʻrisida”gi PQ–4477-son2li qarori yurtimizda yashil 
iqtisodiyot rivojlanishi uchun keng imkoniyatlar yaratdi. Ushbu hujjatlarda yashil iqtisodiyotga o‘tish O‘zbekiston 
iqtisodiyotining strategik yo‘nalishlaridan biri sifatida belgilab berilgan [4].

Mazkur amalga oshirilayotgan keng qamrovli iqtisodiy va siyosiy islohotlar mamlakatimiz taraqqiyotiga 
xizmat qiluvchi mustahkam poydevorni shakllantirishda muhim ahamiyat kasb etadi. Shu sababli O‘zbekiston 
“2017–2021-yillarda O‘zbekiston Respublikasining besh tashabbus yo‘nalishida ijtimoiy-iqtisodiy rivojlantirish 
strategiyasi”ni muvaffaqiyatli amalga oshirdi. Natijada mamlakatning barqaror taraqqiyoti siyosiy va iqtisodiy 
rivojlanganlikning yanada kuchayishiga turtki bo‘lmoqda.

X U L O S A  V A  T A K L I F L A R
Mamlakatimizda elektr jihozlarini mustahkamlash, muqobil energiya manbalaridan foydalanish sohasida 

muvaffaqiyatlarga erishish hamda “Yashil iqtisodiyot” konsepsiyasi doirasida yanada keng qadamlar tashlash 
muhim ahamiyatga ega. Ushbu yo‘nalishni rivojlantirish, yashil iqtisodiyotning ishlash tizimini takomillashtirish 
orqali O‘zbekiston ekologiya va iqtisodiyot sohalarida yanada yuksak natijalarga erishishi mumkin. Shu 
jumladan, yashil loyihalar va tashabbuslarni moliyalashtirish uchun maxsus fondlar va kreditlar tashkil etish, 
ekologik toza texnologiyalarni joriy etayotgan kompaniyalarga soliq imtiyozlari berish mamlakatning yashil 
iqtisodiyotga o‘tish jarayonini tezlashtiradi hamda muhim ekologik masalalarni hal etishga yordam beradi. Har 
bir taklifning muvaffaqiyatli amalga oshirilishi uchun aniq reja va mexanizmlarni ishlab chiqish zarur. Bir so‘z 
bilan aytganda, O‘zbekistonda “Yashil iqtisodiyot” mavzusi iqtisodiy taraqqiyotning ajralmas yo‘nalishiga aylanib, 
har bir fuqaroning ongida ekologik mas’uliyatni shakllantirishga xizmat qilmoqda. Bu konsepsiya mamlakatni 
iqtisodiyot va ekologiya sohasida yanada barqaror rivojlantirish imkonini beradi.

Xulosa qilib aytganda, O‘zbekiston so‘nggi yillarda yashil iqtisodiyot va ekologiya sohasida sezilarli 
yutuqlarga erishdi. Prezidentimiz Shavkat Mirziyoyev rahnamoligida barqaror iqtisodiy rivojlanish, atrof-muhitni 
muhofaza qilishga qaratilgan tashabbuslar, strategiyalar va siyosatlar qabul qilindi. Parij bitimining ratifikatsiya 
qilinishi mamlakatning issiqxona gazlari chiqindilarini kamaytirish bo‘yicha majburiyatlarini amalga oshirishda 
muhim qadam bo‘ldi. Kam uglerodli rivojlanish, energiyadan samarali foydalanish, barqaror iste’mol va 

1	  https://lex.uz/docs/-4574008
2	  https://lex.uz/docs/-4539502

ishlab chiqarish tamoyillarini joriy etish orqali O‘zbekiston ekologik toza iqtisodiy rivojlanish yo‘lida yetakchi 
davlatlardan biriga aylanish yo‘lidan bormoqda. Milliy maqsadlar va innovatsion tashabbuslarni izchil qo‘llab-
quvvatlash mamlakatning ekologik barqarorligini ta’minlashda muhim omil bo‘lib, kelgusida yanada katta 
yutuqlarga erishish uchun zamin yaratadi.

